
An Réamhrá
Is comhlacht reachtúil neamhspleách é an Coimisiún Toghcháin a bunaíodh an 9 Feabhra 2023 ag a bhfuil freagracht as raon leathan d’fheidhmeanna toghcháin a leagtar amach san Acht um Athchóiriú Toghcháin, 2022. Tá an Coimisiún lárnach do chóras toghcháin na hÉireann, agus tugann sé faoi raon feidhmeanna toghcháin atá ann cheana féin, ina measc:
· freagracht as páirtithe polaitíochta a chlárú, agus Clár na bPáirtithe Polaitíochta a ullmhú agus a chothabháil;
· na seirbhísí cinnteoireachta, maoirseachta, rúnaíochta agus tacaíochta a bhaineann le hábhar na dtograí reifrinn a mhíniú, cur chun cinn fheasacht an phobail ar reifrinn agus spreagadh na dtoghthóirí chun vóta a chaitheamh ar reifrinn;
· tabhairt faoi athbhreithnithe agus tuarascálacha a chur i dtoll a chéile faoi thoghcheantair le haghaidh comhaltaí a thoghadh don Dáil agus comhaltaí a thoghadh do Pharlaimint na hEorpa; agus
· tuarascálacha a chur i dtoll a chéile don Aire maidir le teorainneacha toghcháin áitiúil.
Leagtar cúraimí ar an gCoimisiún freisin i dtaobh róil nua toghcháin éagsúla san Acht um Athchóiriú Toghcháin, 2022, ina measc:
· cláir taighde a ullmhú agus taighde a dhéanamh ar bheartas agus nós imeachta toghcháin, agus comhairle a thabhairt, de réir mar is gá, don Aire agus don Rialtas;
· feasacht an phobail ar phróisis toghcháin agus dhaonlathacha an Stáit a chur chun cinn, agus oibriú chun rannpháirteachais an phobail iontu a mhéadú, trí chláir oideachais agus eolais;
· maoirseacht a dhéanamh ar Chlár nuachóirithe na dToghthóirí, moltaí a dhéanamh agus caighdeáin a leagan maidir le cothabháil agus nuashonrú;
· tuarascálacha ex post a ullmhú ar riar imeachtaí toghcháin.
Beidh na cumhachtaí rialála atá beartaithe a shannadh ar an gCoimisiún ábhartha don ról seo freisin, i réimsí na mífhaisnéise, na bréagaisnéise agus na hiompraíochta ionramhálaí nó bréagaí ar líne i rith tréimhsí feachtais toghchán. Tá Cuid 5 den Acht um Athchóiriú Toghcháin, 2022 ina bpléitear an réimse sin á hathbhreithniú faoi láthair chun a chinntiú go bhfuil sí comhchuibhithe agus ailínithe leis an dlí AE ábhartha, Gníomh an Aontais um an Intleacht Shaorga agus an Gníomh um Sheirbhísí Digiteacha ina measc. Anuas air sin, tá an Coimisiún Toghcháin freagrach as cuid de Rialachán an Aontais Eorpaigh maidir le Trédhearcacht agus Spriocdhíriú na Fógraíochta Polaitiúla (TTPA) a chur i bhfeidhm le héifeacht ón 10 Deireadh Fómhair 2025. 
Meastar go leathnófar an tsraith feidhmeanna a leagadh ar an gCoimisiún ar dtús de réir mar a fhorbraíonn sé a chuid acmhainní agus saineolais.
Ag obair leis an gCoimisiún 
Má tá gairm bheatha uait inar féidir leat difríocht a dhéanamh, seo do dheis. 

Deis ar leith é an post do dhuine uaillmhianach agus díocasach chun oibriú i gcoimisiún neamhspleách toghcháin na hÉireann. Le díograis faoi leith i leith na ngnéithe ar fad a bhaineann le toghcháin, beidh an té a cheapfar ina bPríomhoifigeach Cúnta agus beidh siad freagrach as príomhfheidhmeanna rialála éagsúla, ag tosú le TTPA ar dtús. 
Oibreoidh tú i dtimpeallacht chuimsitheach agus spleodrach, ina dtacaítear le d’fholláine agus d’fhéinfhorbairt le tionscnaimh éagsúla don chothromaíocht oibre is saoil, obair chumaisc agus forbairt ghairmiúil leanúnach agus folláine ina measc. 
De bharr mhéid na heagraíochta, tá agus beidh oibriú agus comhar suntasach trasfheidhme ar fud na heagraíochta i gceist.
An Ról
Tacóidh an té a cheapfar leis an gCoimisiún agus an Príomhfheidhmeannach chun a thosaíochtaí straitéiseacha agus a shainordú reachtach a bhaint amach, agus beidh ról gníomhach acu i ngach gné d’fheidhmeanna an Choimisiúin. 
Díreoidh siad go príomha ar dtús ar imscrúdú cuimsitheach tráthúil a dhéanamh ar sháruithe líomhnaithe urraitheoirí agus soláthraithe fógraíochta polaitiúla ar na ceanglais trédhearcachta a éilítear faoi TTPA. Is ról freagrach é an post a bhfuil sásamh le baint as i dtimpeallacht spéisiúil agus ghnóthach ina bpléitear le páirtithe leasmhara éagsúla a bhíonn páirteach i bhfógraíocht pholaitiúil. Beidh an obair imscrúdaithe a dhéanfar agus na moltaí a eascraíonn aisti ar chaighdeán sách ard chun grinnscrúdú dlíthiúil ar leibhéal na Cúirte Dúiche nó na Cúirte Cuarda a sheasamh, mar a bhforáiltear dó i Rialachán TTPA. 
Bunaithe ar threoir ón Oifigeach Údaraithe a ainmneoidh an Coimisiún chuige sin go díreach, imscrúdóidh an Rialtóir sáruithe líomhnaithe ar TTPA agus scríobhfaidh siad tuarascálacha faoi na himscrúduithe sin, lena n-áirítear moltaí faoi ghníomhartha cuí ina dhiaidh sin, chun gur féidir leis an Oifigeach Údaraithe iad a chur i láthair an Choiste Imscrúdaithe, a ainmneoidh an Coimisiún chuige sin freisin. Ar an mbealach sin, cinnteoidh siad go gcomhlíontar dea-chleachtas chun an fhaisnéis ar fad atá ábhartha do gach sárú líomhnaithe a aimsiú agus a bhreithniú, ionas gur féidir glacadh lena moltaí agus gur féidir leis an Oifigeach Údaraithe brath ar na moltaí sin. 
Príomhfhreagrachtaí 
Áirítear le dualgais an Rialtóra, ach gan a bheith teoranta dóibh: 
· Imscrúdú ar ghearáin, lena n-éilítear: 
· Saineolas ábhair a fhorbairt ar inneachar agus oibriú TTPA; 
· Faisnéis ábhartha a bhailiú agus a anailísí;
· Plé le páirtithe leasmhara i rith na n-imscrúduithe, ag tabhairt eolas chun dáta go tráthúil agus ag soiléiriú ábhar do ghearánaigh de réir mar is gá i ndiaidh an imscrúdaithe; 
· Tuarascálacha soiléire agus stuama a scríobh;
· Cinntí stuama a dhéanamh faoi ghearáin, agus torthaí agus moltaí tomhaiste a eisiúint.
· imscrúdú a dhéanamh ar sháruithe líomhnaithe urraitheoirí agus soláthraithe fógraíochta polaitiúla ar na ceanglais trédhearcachta a éilítear faoi TTPA.
· Tuarascálacha a ullmhú faoi gach imscrúdú, lena n-áirítear moltaí faoi ghníomh(artha) amach anseo, chun gur féidir leis an Oifigeach Údaraithe iad a chur i láthair Choiste Imscrúdaithe an Choimisiúin;
· Imscrúduithe eile a éilíonn an Coiste a dhéanamh;
· Cabhrú le cásanna a ullmhú le cur faoi bhráid na cúirte mar a bhforáiltear dó in TTPA;
· Cinntí an Oifigigh Údaraithe, an Choiste Imscrúdaithe nó na Cúirte Dúiche agus Cuarda a chur i bhfeidhm, de réir mar is cuí; 
· Sainseirbhísí seachtracha agus páirtithe leasmhara a fháil agus/nó plé leo de réir mar is gá;
· Feidhmíocht agus forbairt na foirne a thuairiscíonn duit a stiúradh agus a bhainistiú;
· Plé le príomhpháirtithe leasmhara agus caidrimh éifeachtacha agus ghairmiúla a chothú leo (idir pháirtithe leasmhara inmheánacha agus pháirtithe leasmhara seachtracha);
· Rioscaí, iarratais um Shaoráil Faisnéise, buiséid agus socruithe rialachais eile a bhainistiú;
· Páirt a ghlacadh in ócáidí cainte agus ionadaíocht a dhéanamh ar an gCoimisiún ag imeachtaí, go náisiúnta agus go hidirnáisiúnta;
· Tabhairt faoi aon fheidhmeanna rialála nó feidhmeanna eile a theastódh ó am go chéile chun cuspóirí gnó an Choimisiúin a chomhlíonadh agus de réir mar is cuí don ghrád.
Níor cheart caitheamh leis na freagrachtaí thuasluaite mar raon cuimsitheach freagrachtaí an phoist agus d’fhéadfaí cur leo nó iad a athrú de réir mar is gá, bunaithe ar riachtanais an Choimisiúin.

Ceanglais Riachtanacha:
Ní mór go mbainfeadh na nithe seo a leanas le hiarrthóirí faoin 22 Eanáir 2026:
Ceanglais Riachtanacha an Róil
· Trí bliana taithí ábhartha ar a laghad ar chórais forfheidhmithe riaracháin agus/nó imscrúdaithe a bhainistiú nó ar bhainistíocht i dtimpeallacht rialála, lena n-áirítear imscrúduithe nó fiosrúcháin agus iniúchtaí comhlíontachta a dhéanamh; 
· Taithí chruthaithe ar chreataí rialála nó comhlíontachta a fhorbairt agus a chothabháil, lena n-áirítear beartais, caighdeáin, nósanna imeachta, méadracht, agus ullmhú tuarascálacha agus treoracha eolais ardchaighdeáin do leibhéal na hardbhainistíochta agus an Bhoird, de réir mar is cuí don ról;
· Taithí shuntasach ar leibhéal cuí ar chreataí dlí agus beartais a léirmhíniú agus a chur i bhfeidhm, agus ar bhreithiúnas láidir a úsáid chun iad a chur i bhfeidhm go seasmhach agus go cóir i rith imscrúduithe, lena n-áirítear teacht ar thorthaí agus conclúidí faoi sháruithe féideartha ar an dlí;
· Taithí shuntasach ar chaidrimh a bhainistiú agus comhoibriú le páirtithe leasmhara inmheánacha agus seachtracha;
· Scileanna éifeachtacha cumarsáide scríofa i gcomhfhreagras foirmiúil, scileanna den scoth i leith tuarascálacha a scríobh, lena n-áirítear fíorais, anailís, torthaí agus cinntí a chur i láthair go soiléir cruinn, agus teanga shimplí shoiléir a úsáid go héifeachtach;
· Fócas láidir ar sheachadadh agus torthaí i dteannta an chumais oibriú go bríomhar i dtimpeallacht ina mbítear faoi bhrú/timpeallacht chasta inar féidir le hamlínte práinneacha agus/nó dúshlánacha a theacht chun cinn.

Critéir Inmhianaithe
· ​Cáilíocht tríú leibhéal acu i ndisciplín ábhartha;
· Taithí ghairmiúil ar thabhairt faoi imscrúduithe rialála agus cásanna agus gníomhartha forfheidhmithe shibhialta;
· Tiomantas do bhunphrionsabail an daonlathais agus tuiscint ar an timpeallacht ina bhfeidhmíonn an Coimisiún;
· An cumas cumarsáid éifeachtach a dhéanamh i nGaeilge.

Ina dteannta siúd, ní mór d’iarrthóirí na Príomh-Inniúlachtaí a sainaithníodh le haghaidh feidhmíocht éifeachtach ag an leibhéal seo – Príomhoifigeach Cúnta – a léiriú. Is post ardbhainistíochta sa Státseirbhís é an Príomhoifigeach Cúnta (POC) agus tá cur síos iomlán ar na hinniúlachtaí ar fáil ar https://www.publicjobs.ie/images/pdfs/Assistant_Principal_Officer_Level.pdf



Iarratas a Dhéanamh
Chun iarratas a dhéanamh ar an ról seo, caithfidh iarrthóirí an fhoirm iarratais ábhartha, shínithe agus chomhlánaithe a chur chuig careers@electoralcommission.ie 
Caithfear an fhoirm iarratais a chomhlánú agus caithfear breac-chuntas a thabhairt ar an gcúis ar mhaith leat go gcuirfí san áireamh don phost seo thú agus an chaoi a gcomhlíonann do chuid scileanna agus taithí riachtanais an phoist seo.
Ní ghlacfar ach le hiarratais chomhlánaithe ina n-iomláine a chuirtear isteach ar líne don chomórtas seo.

Spriocdháta
Spriocdháta d’iarratais: Tabhair faoi deara nach nglacfar le hiarratais tar éis an 22 Eanáir 2026 ag 5:30 i.n.
Ní ghlacfar le hiarratais nach bhfuil comhlánaithe ina n-iomláine, iarratais sa phost ná CVanna. Ní dhéanfar aon iarratais a gheofar i ndiaidh an spriocdháta agus an sprioc-ama a mheas.
Eiseofar admháil i ríomhphost ar gach iarratas a gheofar. Mura bhfaigheann tú admháil ar d’iarratas laistigh de dhá lá oibre ó chuir tú isteach é, téigh i dteagmháil le sarah.conran@electoralcommission.ie chun a chinntiú go bhfuarthas d’iarratas.
Modh Roghnúcháin
D’fhéadfaí a áireamh leis an bPróiseas Roghnúcháin:
· Gearrliostú iarrthóirí bunaithe ar an bhfaisnéis a thugann siad ina n-iarratas
· Agallamh tosaigh/réamh-agallamh
· Cur i láthair nó measúnú/cleachtadh eile
· Agallamh iomaíoch deiridh
· Aon tástáil nó cleachtaí ar bith eile a measfaí a bheith iomchuí.


Gearrliostú
Bíonn líon na n-iarratas a fhaightear le haghaidh poist níos mó go hiondúil ná an líon a theastaíonn chun folúntais reatha agus fhéideartha amach anseo don phost a líonadh. Cé go bhféadfadh iarrthóir riachtanais incháilitheachta an chomórtais a chomhlíonadh, má tá an líon iarratas ar phost chomh hard sin nach mbeadh sé praiticiúil gach duine a chur faoi agallamh, d’fhéadfadh an Coimisiún a chinneadh go gcuirfear líon níos lú ar aghaidh go dtí an chéad chéim eile den phróiseas roghnúcháin. Chuige sin, forálann an Coimisiún d’úsáid próisis gearrliostaithe chun grúpa a roghnú ar cosúil, bunaithe ar scrúdú ar na foirmeacha iarratais, gurb iad is feiliúnaí don phost. Ní thugann sé sin le fios nach bhfuil na hiarrthóirí eile feiliúnach ná nach mbeidís in ann ag an bpost, ach go bhfuil roinnt iarrthóirí ar cosúil, bunaithe ar a n-iarratas, go bhfuil siad níos cáilithe agus/nó go bhfuil níos mó taithí ábhartha acu. Scrúdóidh bord saineolaithe na foirmeacha iarratais i gcomparáid le critéir ghearrliostaithe chomhaontaithe atá bunaithe ar riachtanais an phoist. D’fhéadfadh idir chritéir riachtanacha agus chritéir inmhianaithe a shonraítear don phost a bheith sna critéir ghearrliostaithe. Is ar mhaithe leat féin mar sin cuntas mionsonraithe agus cruinn a thabhairt ar do chuid cáilíochtaí/taithí i d’iarratas.
Agallaimh
Meastar go mbeidh na hagallaimh ar siúl go luath i mí Feabhra 2026. Ba cheart d’iarrthóirí a bheith ar fáil ar an dáta/na dátaí a shonraíonn an Coimisiún agus ba cheart dóibh a chinntiú go bhfuil na sonraí teagmhála ar a bhfoirm iarratais cruinn ceart.
Riachtanais Incháilitheachta 
D’fhéadfaí nach ndeimhneofaí cáilíochtaí/incháilitheacht go dtí an chéim dheireanach den phróiseas; dá bhrí sin tá na hiarrthóirí sin nach bhfuil na riachtanais riachtanacha á gcomhlíonadh acu agus a leanann lena n-iarratas ag cur dua/costas nach bhfuil gá leis orthu féin agus ní thairgfear post ón gcomórtas seo dóibh. Tabhair faoi deara nach bhfuil an Coimisiún in ann cáilíochtaí/incháilitheacht daoine aonair a mheas ná comhairle a chur ina leith mura bhfuil siad á mbreithniú. Is ar na hiarrthóirí atá an dualgas a chinntiú go gcomhlíonann siad na riachtanais incháilitheachta a leagtar amach. Coinníonn an Coimisiún an ceart chuige féin a mheas go bhfuil iarratasóir neamh-incháilithe ag céim ar bith más léir nach bhfuil an incháilitheacht/na cáilíochtaí a theastaíonn ag an iarrthóir m.sh. ón bhfoirm iarratais a cuireadh isteach. Beidh ar iarrthóirí a bheidh á mbreithniú i ndiaidh na céime roghnúcháin deiridh fianaise cháipéise a thabhairt ar a n-incháilitheacht, a gcáilíochtaí ina measc. D’fhéadfaí iarrthóirí nach bhfuil in ann a thaispeáint go bhfuil na cáilíochtaí a theastaíonn acu a tharraingt siar ón gcomórtas ag céim ar bith. Ní hionann cuireadh chun agallaimh nó céim ar bith den phróiseas roghnúcháin agus a ghlacadh go bhfuil iarrthóir incháilithe.

Incháilitheacht chun Cur Isteach ar an bPost agus Srianta Áirithe ar Incháilitheacht
Riachtanais Saoránachta 
Ní mór d’iarrthóirí incháilithe:
1. A bheith ina saoránach den Limistéar Eorpach Eacnamaíoch (LEE). Is é atá in LEE Ballstáit an Aontais Eorpaigh, an Íoslainn, Lichtinstéin agus an Iorua; nó
1. A bheith ina saoránach de chuid na Ríochta Aontaithe; nó
1. A bheith ina saoránach de chuid na hEilvéise de bhun an chomhaontaithe idir an tAontas Eorpach agus an Eilvéis ar shaorghluaiseacht daoine; nó
1. A bheith ina saoránach neamh-LEE ag a bhfuil cead Stampa 4[footnoteRef:1] nó cead Stampa 5. [1: ] 


 Tabhair faoi deara go bhfuil víosa 50 CAE, víosa in áit Stampa 4EUFAM i ndiaidh an Bhreatimeachta, inghlactha mar choibhéis Stampa 4.

An Scéim Luathscoir Dreasaithe
Coinníoll is ea é den Scéim Luathscoir Dreasaithe, mar atá leagtha amach in Imlitir 12/09 na Roinne Airgeadais, toirmeasc a bheith ar lucht scoir, faoin scéim sin, iarratas a dhéanamh ar phost eile san fhostaíocht nó san earnáil chéanna. Dá bhrí sin, ní féidir le lucht scoir cur isteach fad is atá na srianta thuasluaite fós i bhfeidhm.
Imlitir ón Roinn Sláinte agus Leanaí (7/2010)
Tugadh Spriocscéimeanna le haghaidh Luathscor Deonach agus Scéimeanna um Iomarcaíocht Dheonach isteach le hImlitir 7/2010 ón Roinn Sláinte dar dáta an 1 Samhain 2010. Coinníoll den scéim le haghaidh Luathscor Deonach is ea nach mbeidh daoine a bhaineann leas as an scéim incháilithe lena n‑athfhostú in earnáil na Sláinte poiblí ná sa tseirbhís phoiblí i gcoitinne ná i gcomhlacht a mhaoinítear go hiomlán nó go páirteach le hairgead poiblí. Baineann an toirmeasc céanna ar athfhostú leis an scéim le haghaidh Iomarcaíocht Dheonach, ach amháin nach mairfidh an toirmeasc ach seacht mbliana.
Níl daoine a bhain leas as an scéim le haghaidh Luathscor Deonach cáilithe le cur isteach ar an gcomórtas seo. Beidh ar dhaoine a bhain leas as an scéim le haghaidh Iomarcaíocht Dheonach agus a n-éireodh leo sa chomórtas seo a n-incháilitheacht a chruthú (go bhfuil an tréimhse neamh-incháilithe críochnaithe).
Comhaontú Comhchoiteann: Íocaíochtaí Iomarcaíochta le Seirbhísigh Phoiblí
Sheol an Roinn Caiteachais Phoiblí agus Athchóirithe litir chuig Oifigigh Pearsanra dar dáta an 28 Meitheamh 2012 inar tugadh isteach, le héifeacht ón 1 Meitheamh 2012, Comhaontú Comhchoiteann a socraíodh idir an Roinn Caiteachais Phoiblí agus Athchóirithe agus an Coiste Seirbhísí Poiblí i gComhdháil na gCeardchumann (ICTU) maidir le hÍocaíochtaí Iomarcaíochta ex-gratia le Seirbhísigh Phoiblí. Is coinníoll faoin gComhaontú Comhchoiteann é nach mbeadh daoine a bhain leas as an gcomhaontú incháilithe le haghaidh athfhostaíochta sa tseirbhís phoiblí le haon chomhlacht sa tseirbhís phoiblí (mar a shainítear sna hAchtanna um Bearta Airgeadais Éigeandála ar mhaithe le Leas an Phobail 2009–2011) ar feadh dhá bhliain ó cuireadh deireadh leis an bhfostaíocht. Beidh ar dhaoine a bhain leas as an scéim sin agus a n-éireodh leo sa chomórtas seo a n-incháilitheacht a chruthú (go bhfuil an tréimhse neamh-incháilithe críochnaithe).

Ciorclán 102/2007 de chuid na Roinne Oideachais agus Scileanna i dtaca le Scéim Luathscoir do Mhúinteoirí
Thug an Roinn Oideachais agus Scileanna Scéim Luathscoir do Mhúinteoirí isteach. Tá sé mar choinníoll den Scéim Luathscoir, seachas sna cásanna a leagtar amach in ailt 10.2 agus 10.3 den cháipéisíocht imlitreach ábhartha, agus leis na heisceachtaí sin amháin, má ghlacann múinteoir le luathscor faoi Shraitheanna 1, 2 nó 3 den scéim seo agus má fhostaítear iad ina dhiaidh sin i gcáil ar bith i réimse ar bith san earnáil phoiblí, cuirfear deireadh láithreach le híocaíocht pinsin faoin scéim leis an duine sin. Tosóidh na híocaíochtaí pinsin arís áfach nuair a chríochnóidh an fhostaíocht sin nó nuair a shroichfidh an duine 60 bliain d'aois, cibé acu is deireanaí, ach nuair a thosóidh na híocaíochtaí arís, beidh an pinsean bunaithe ar sheirbhís inríofa iarbhír an duine mar mhúinteoir (.i. ní chuirfear san áireamh i ríomh na híocaíochta pinsin na blianta breise a bronnadh roimhe seo).
An Roinn Comhshaoil, Pobail agus Rialtais Áitiúil (6/2013)
Thug Imlitir LG(P) 06/2013 ón Roinn Comhshaoil, Pobail agus Rialtais Áitiúil Scéim le haghaidh Luathscor Deonach isteach le haghaidh Údaráis Áitiúla. De réir théarmaí an Chomhaontaithe Chomhchoitinn: Íocaíochtaí Iomarcaíochta le Seirbhísigh Phoiblí dar dáta an 28 Meitheamh 2012, mar a mhionsonraítear thuas, is coinníoll sonrach faoin Scéim le haghaidh Luathscor Deonach sin é nach mbeadh daoine incháilithe le haghaidh athfhostaíochta in aon chomhlacht sa tSeirbhís Phoiblí [mar a shainítear sna hAchtanna um Bearta Airgeadais Éigeandála ar mhaithe le Leas an Phobail 2009–2011 agus san Acht um Pinsin na Seirbhíse Poiblí (Scéim Aonair agus Forálacha Eile), 2012] ar feadh dhá bhliain ó cuireadh deireadh leis an bhfostaíocht faoin Scéim. Tá na coinníollacha sin i bhfeidhm freisin i gcás fostú/fostaíochta ar bhonn conartha le haghaidh seirbhíse (mar chonraitheoir nó mar fhostaí conraitheora).

Dearbhú
Iarrfar ar iarratasóirí dearbhú a thabhairt ar bhain siad leas roimhe seo as scéim luathscoir dreasaithe de chuid na seirbhíse poiblí agus/nó an comhaontú comhchoiteann thuasluaite. Beidh ar iarratasóirí dearbhú a thabhairt freisin faoi aon teidlíocht atá acu ar phinsean leis an tSeirbhís Phoiblí (atá á híoc nó á chaomhnú) ó aon fhostaíocht eile sa tSeirbhís Phoiblí agus/nó an bhfuair siad íocaíocht ina ionad i dtaca le haon seirbhís in aon fhostaíocht sa tSeirbhís Phoiblí.

Fostóir Rogha
Ina cháil mar Fhostóir Rogha, is iomaí beartas oibre atá solúbtha agus a thacaíonn le teaghlaigh atá i bhfeidhm ag an Státseirbhís, m.sh. Postroinnt, Bliain Oibre Níos Giorra, Obair Chumaisc, srl. Is féidir iarratas a dhéanamh ar na beartais roghnacha ar fad de réir na bhforálacha reachtúla ábhartha agus beidh siad faoi réir riachtanais ghnó na heagraíochta.
Tá scéim Soghluaisteachta ag an Státseirbhís chomh maith ar mhaithe leis na gráid ghinearálta seirbhíse go léir. Cuirtear deiseanna gairme ar fáil do bhaill foirne leis an scéim seo chun foghlaim faoi róil éagsúla i raon d’eagraíochtaí na Státseirbhíse agus de shuíomhanna geografacha agus chun páirt a ghlacadh iontu.

Na Príomhchoinníollacha Seirbhíse
Ginearálta
Is post buan sa Státseirbhís é an ceapachán agus beidh sé faoi réir Achtanna Rialuithe na Stát-Sheirbhíse 1956–2005, an Achta um Bainistíocht na Seirbhíse Poiblí (Earcaíocht agus Ceapacháin) 2004, agus aon Acht eile atá i bhfeidhm i láthair na huaire don Státseirbhís.


Tuarastal
Is é seo a leanas an Scálaí Tuarastail don phost: (tá éifeacht leis na rátaí thíos ón 1 Lúnasa 2025): 
€81,475   €84,475   €87,518   €90,569   €93,617   €95,375   €98,449 (LSI1)   €101,535 (LSI2)
 
Ranníoc Pearsanta Pinsin (RPP)
Beidh feidhm ag an ráta pá RPP i gcás go gceanglófar ar dhuine aonair Ranníoc Pearsanta Pinsin (ar a dtugtar ranníoc príomhscéime freisin) a íoc de réir rialacha a bpríomhscéime aoisliúntais/a scéime aoisliúntais pearsanta. Ní hionann é sin agus ranníoc i leith ballraíocht i scéim do Chéilí agus Leanaí, ná ní hionann é agus Ranníocaí Aoisliúntais Breise (RAB). 
Beidh feidhm ag ráta eile más rud é nach gceanglófar ar an té a cheapfar Ranníoc Pearsanta Pinsin a dhéanamh.
D’fhéadfadh incrimintí fadseirbhíse a bheith iníoctha tar éis trí (LSI1) agus sé (LSI2) bliana de sheirbhís shásúil ar uachtar an scála.
Nóta Tábhachtach
Iontrálfar ag íochtar an scála agus ní dhéanfar aon idirbheartaíocht maidir leis an ráta luach saothair agus d’fhéadfaí é a athrú ó am go chéile ar aon dul le beartas pá an Rialtais.
D’fhéadfadh go mbeadh téarmaí agus coinníollacha difriúla i bhfeidhm más státseirbhíseach nó seirbhíseach poiblí thú atá i mbun oibre faoi láthair.
Faoi réir feidhmíocht shásúil, d’fhéadfaí incrimintí feidhmíochta a íoc de réir Bheartas reatha an Rialtais.
Déanfar íocaíochtaí gach coicís i riaráistí trí Ríomhaistriú Airgid go cuntas bainc a roghnóidh tú. Ní féidir íocaíocht a dhéanamh go dtí go dtugtar uimhir cuntais bainc agus cód sórtála bainc ar an gceapachán agus bainfear asbhaintí reachtúla ón tuarastal de réir mar is iomchuí.
Comhaontóidh tú go n-aisíocfar aon ró-íocaíocht tuarastail, liúntas, nó costas, de réir Imlitir 07/2018: Aisghabháil ar Ró-íocaíochtaí Tuarastail, Liúntas, agus Speansas a rinneadh le Baill Foirne/Iar-bhaill Foirne/Pinsinéirí.

Tionacht agus Promhadh
Is post buan ar chonradh promhaidh sa Státseirbhís é an ceapachán.
Mairfidh an conradh promhaidh tréimhse 12 mhí ón dáta a shonrófar sa chonradh. I rith do chonartha promhaidh, beidh d’fheidhmíocht faoi réir athbhreithniú do mhaoirseoir(í) chun a chinneadh –
1. An ndearna tú do phost go sásúil;
1. An raibh d’iompar ginearálta sásúil; agus
1. An bhfuil tú feiliúnach ó thaobh na sláinte de, agus aird faoi leith ar shaoire bhreoiteachta.

Sula gcríochnaíonn an conradh promhaidh cinnfear an bhfuil tú le coinneáil nó nach bhfuil de bhun Alt 5A(2) d’Achtanna Rialaithe na Státseirbhíse 1956 go 2005. Bunófar an cinneadh sin ar d’fheidhmíocht a mheasúnófar i gcoinne na gcritéar a leagtar amach in (i) go (iii) thuas. Míneoidh an Coimisiún Toghcháin sonraí an phróisis promhaidh duit agus tabharfar cóip de threoirlínte na Roinne Caiteachais Phoiblí, Seachadta ar an bPlean Forbartha Náisiúnta, agus Athchóirithe maidir le promhadh duit. 
D’ainneoin na n-alt roimh seo sa chuid seo, féadfaidh ceachtar taobh an conradh promhaidh a scor am ar bith roimh éag an téarma conartha de réir na nAchtanna um Fhógra Íosta agus Téarmaí Fostaíochta 1973 go 2005.
Sna cúinsí a leanas, d’fhéadfaí do chonradh a shíneadh agus do thréimhse promhaidh a chur ar fionraí. 
· Beidh an tréimhse promhaidh ar fionraí nuair atá an fostaí as láthair de bharr Saoire Mháithreachais nó Uchtála.
· Maidir le fostaí atá as láthair ar Shaoire Thuismitheoireachta nó Chúramóra, féadfaidh an fostóir a éileamh go gcuirfí an promhadh ar fionraí mura meastar go bhfuil an asláithreacht i gcomhréir leis an bpromhadh agus
· Beidh feidhm ag aon fhoráil reachtúil eile lena gceanglófar, maidir leis an tréimhse phromhaidh – 
1. go mbeidh sí ar fionraí le linn d'fhostaí a bheith as láthair ón obair, agus
1. go gcríochnóidh an fostaí an tréimhse phromhaidh tráth a fhillfidh an fostaí ar an obair tar éis dóibh a bheith as láthair amhlaidh.

Más rud é go ndéanfar an tréimhse phromhaidh a chur ar fionraí, ba cheart don fhostóir fógra a thabhairt don fhostaí faoi na himthosca a bhaineann leis an tréimhse phromhaidh a bheith curtha ar fionraí.
Déanfaidh gach duine a cheapfar tréimhse phromhaidh bliana. Mura n-éireoidh leis an té a cheapfar na coinníollacha promhaidh a chomhlíonadh, ar státseirbhíseach iad a bhí i mbun oibre díreach roimh an gceapachán a d’eascair as an gcomórtas seo, is gnáth go dtarlaíonn frithdhílsiú. I gcás frithdhílsiú, fillfidh oifigeach ar fholúntas sa ghrád ina raibh siad roimhe sin sa Roinn ina raibh siad roimhe sin.

Na hAchtanna um Dhífhostú Éagórach, 1977–2015
Ní bheidh feidhm ag na hAchtanna um Dhífhostú Éagórach, 1977–2015 maidir le foirceannadh na fostaíochta seo de bhíthin amháin go mbeidh an conradh promhaidh seo tar éis dul in éag gan an conradh a bheith athnuaite.

An tAcht um Eagrú Ama Oibre 
Beidh feidhm ag téarmaí an Achta um Eagrú Ama Oibre, 1997, más cuí, maidir leis an bhfostaíocht seo.

Suíomh
Tá an post lonnaithe i mBaile Átha Cliath agus tá obair chumaisc ar fáil, faoi réir riachtanais ghnó. Nuair a éilítear ar an té a cheapfar dul ag taisteal ar dhualgas oifigiúil, íocfar costais taistil agus liúntais chothabhála iomchuí, de réir ghnáthrialacháin na státseirbhíse.
Dualgais
Éileofar ar an bhfostaí tabhairt faoi aon dualgais atá oiriúnach don phost a d’fhéadfaí a shannadh ó am go chéile. Ní fhéadfaidh an t-oifigeach tabhairt faoi chleachtas príobháideach ná páirt a ghlacadh in aon ghnó seachtrach a chuirfeadh isteach ar fheidhmíocht na ndualgas oifigiúil nó a thiocfadh salach ar a ról.
Uaireanta freastail
Beidh na huaireanta freastail mar a shocrófar ó am go ham, ach ní bheidh níos lú ná 41 uair an chloig agus 15 nóiméad comhlán in aghaidh na seachtaine nó 35 uair an chloig glan in aghaidh na seachtaine i gceist. Nuair a theastaíonn obair bhreise, ceadófar íocaíochtaí ragoibre, nó am saor ina ionad, de réir rialacháin ragoibre na Státseirbhíse. 
Saoire Bhliantúil
Is é an liúntas saoire bliantúla don phost seo 30 lá. Tá an liúntas sin faoi réir na ngnáthchoinníollacha maidir le deonú saoire bliantúla sa státseirbhís, bunaithe ar sheachtain oibre cúig lá, agus ní áireofar ann na gnáthlaethanta saoire poiblí.
Saoire Bhreoiteachta
Beidh pá i rith asláithreachta mar gheall ar thinneas, a dtugtar deimhniú ceart ina leith, fad is nach bhfuil aon fhianaise ar mhíchumas buan don tseirbhís, i bhfeidhm ar bhonn pro-rata de réir na bhforálacha sna himlitreacha faoi shaoire bhreoiteachta.
Éileofar ar oifigigh a íocann ráta Aicme A de ÁSPC sainordú a shíniú a thugann cead don Roinn Coimirce Sóisialaí aon sochair atá dlite faoi na hAchtanna Leasa Shóisialaigh a íoc go díreach leis an roinn fostaíochta. Beidh íocaíocht i rith tinnis faoi réir éilimh riachtanacha an oifigigh ar shochar árachais shóisialaigh leis an Roinn Coimirce Sóisialaí sna teorainneacha ama a éilítear.
Aoisliúntas agus Scor
Tairgfear na téarmaí agus coinníollacha iomchuí aoisliúntais atá i bhfeidhm sa Státseirbhís leis an iarrthóir má thairgtear ceapachán. Go hiondúil, murar oibrigh an té a cheapfar sa tSeirbhís Phoiblí riamh, tairgfear ceapachán bunaithe ar chomhaltas sa Scéim Pinsean Seirbhíse Poiblí Aonair (an “Scéim Aonair”). Tá na sonraí iomlána faoin Scéim ar fáil ar www.singlepensionscheme.gov.ie.

Má d’oibrigh an té a cheapfar i bpost inphinsin (téarmaí nach mbaineann leis an Scéim Aonair) sa tseirbhís phoiblí sa 26 seachtain roimh an gceapachán nó má tá siad ar shos gairme nó ar shaoire speisialta le/gan phá, d’fhéadfaí téarmaí difriúla a chur i bhfeidhm. Bunófar teidlíocht pinsean ceapaithe dá leithéid i gcomhthéacs a staire fostaíochta sa tseirbhís phoiblí. 

Is iad seo a leanas na príomhfhorálacha a bhaineann le comhaltas sa Scéim Aonair:
 
· Aois Inphinsin: Is ionann an aois íosta ag a bhfuil pinsean iníoctha agus an aois incháilithe don Phinsean Stáit, a sheasann ag aois 66 i láthair na huaire.
· Aois Scoir: Caithfidh comhaltaí na scéime dul ar scor ar 70 bliain d'aois a bhaint amach.
· Úsáidtear meántuilleamh gairme chun sochair a ríomh (fabhraíonn suim pinsin agus cnapshuime gach bliain agus méadaítear iad gach bliain de réir an phraghasinnéacs tomhaltóirí).
· Nasctar méaduithe ar phinsean i ndiaidh scoir leis an bpraghasinnéacs tomhaltóirí.
 
Laghdú Pinsin
· Má bhí an té a cheapfar fostaithe sa Státseirbhís nó sa tSeirbhís Phoiblí roimhe seo agus má fhaigheann sé/sí pinsean ón Státseirbhís nó ón tSeirbhís Phoiblí nó má thosaítear ag íoc pinsin ón Státseirbhís nó ón tSeirbhís Phoiblí le linn a (h)athfhostaíochta, beidh an pinsean sin faoi réir laghdú de réir Alt 52 den Acht um Pinsin na Seirbhíse Poiblí (Scéim Aonair agus Forálacha Eile) 2012. Tabhair faoi deara: Nuair a chuireann tú isteach ar an bpost seo, admhaíonn tú go dtuigeann tú go mbeidh na forálacha laghdaithe i bhfeidhm, nuair is cuí. Ní mheastar go dtacóidh an Roinn/Oifig fostaithe le hiarratas ar tharscaoileadh maidir le laghdú do cheapacháin sa phost seo.

· Ach má bhí an té a cheapfar fostaithe roimhe seo sa Státseirbhís nó sa tSeirbhís Phoiblí agus má tá sé/sí ag fáil pinsin faoi shocruithe luathscoir dheonaigh [seachas an Scéim Luathscoir Dreasaithe, Imlitir 7/2010 ón Roinn Sláinte faoi na Spriocscéimeanna le haghaidh Luathscor Deonach agus Iomarcaíocht Dheonach, nó Imlitir LG(P) 06/2013 ón Roinn Comhshaoil, Pobail agus Rialtais Áitiúil, a fhágann an duine neamh-incháilithe don chomórtas] tiocfaidh deireadh leis an teidlíocht ar an bpinsean sin ó dháta an athcheapacháin. Féadfar socruithe speisialta a dhéanamh áfach chun seirbhís roimhe seo an cheapaí a ríomh chun críche aon aoisliúntas amach anseo a bhronnadh dá mbeadh an ceapaí incháilithe.

· Ciorclán 102/2007 de chuid na Roinne Oideachais agus Scileanna i dtaca le Scéim Luathscoir do Mhúinteoirí
Thug an Roinn Oideachais agus Scileanna Scéim Luathscoir do Mhúinteoirí isteach. Tá sé mar choinníoll den Scéim Luathscoir, seachas sna cásanna a leagtar amach in ailt 10.2 agus 10.3 den cháipéisíocht imlitreach ábhartha, agus leis na heisceachtaí sin amháin, má ghlacann múinteoir le luathscor faoi Shraitheanna 1, 2 nó 3 den scéim seo agus má fhostaítear iad ina dhiaidh sin i gcáil ar bith i réimse ar bith san earnáil phoiblí, cuirfear deireadh láithreach le híocaíocht pinsin faoin scéim leis an duine sin. Tosóidh na híocaíochtaí pinsin arís áfach nuair a chríochnóidh an fhostaíocht sin nó nuair a shroichfidh an duine 60 bliain d'aois, cibé acu is deireanaí, ach nuair a thosóidh na híocaíochtaí arís, beidh an pinsean bunaithe ar sheirbhís inríofa iarbhír an duine mar mhúinteoir (.i. ní chuirfear san áireamh i ríomh na híocaíochta pinsin na blianta breise a bronnadh roimhe seo).

· Scor de dheasca Easláinte 
Tabhair faoi deara go bhfuil ceanglas ar aon duine a chuaigh ar scor roimhe seo de dheasca easláinte faoi théarmaí scéime aoisliúntais, ag an gcéad phointe den iarratas, a dhearbhú don eagraíocht atá ag riaradh an chomórtais earcaíochta go bhfuil pinsean den sórt sin á fháil acu. 
Ceanglófar ar iarratasóirí freastal ar oifig an Phríomh-Dhochtúra Oifigiúil chun a gcumas maidir le seirbhís rialta agus éifeachtach a sholáthar a mheas agus an riocht a cháiligh don Scor de dheasca Easláinte iad a chur san áireamh.
Ceapachán tar éis scor de dheasca easláinte ón Státseirbhís
Má éiríonn lena n-iarratas sa chomórtas, ní mór don iarratasóir an méid seo a leanas a thabhairt dá n-aire:
1. Má mheasfar go bhfuil sé ar a gcumas seirbhís rialta agus éifeachtach a sholáthar agus má shannfar chuig post iad, déanfar a bpinsean easláinte de chuid na státseirbhíse a scor.
1. Mura n-éiríonn leis an iarratasóir ina dhiaidh sin an tréimhse phromhaidh a chríochnú nó má chinneann siad an post a shannfar dóibh a fhágáil, ní bheidh aon fhrithdhílsiú ar stádas Scor de dheasca Easláinte na státseirbhíse, ná athshuíomh ar phinsean Scor de dheasca Easláinte na státseirbhíse, a bhí i bhfeidhm roimh an iarratas ná ní bheidh siad i dteideal an chéanna.
1. Ar iad a cheapadh, tiocfaidh an t-iarratasóir chun bheith ina gcomhalta den Scéim Pinsean Seirbhíse Poiblí Aonair (SPSPA) más rud é go mbeidh briseadh breis agus 26 seachtain ann ina seirbhís inphinsin sa tseirbhís phoiblí/sa státseirbhís.

Ceapachán tar éis scor de dheasca easláinte ón tSeirbhís Phoiblí
1. I gcás gur scoir duine aonair ó chomhlacht seirbhíse poiblí, féadfar athbhreithniú a dhéanamh ar a bpinsean easláinte ón bhfostaíocht sin de réir na rialacha a bhaineann le scor de dheasca easláinte faoin scéim sin.
1. Má éiríonn le hiarratasóir, beidh de cheanglas orthu, ar iad a cheapadh, a fhógairt an bhfuil pinsean seirbhíse poiblí (easláinte nó eile) á fháil acu agus d’fhéadfadh a bpinsean seirbhíse poiblí a bheith faoi réir a laghdaithe.
1. Ar iad a cheapadh, tiocfaidh an t-iarratasóir chun bheith ina gcomhalta den Scéim Pinsean Seirbhíse Poiblí Aonair (SPSPA) más rud é go mbeidh briseadh breis agus 26 seachtain ann ina seirbhís inphinsin sa tseirbhís phoiblí/sa státseirbhís. 

Tá eolas níos mionsonraithe i ndáil le himpleachtaí pinsin dóibh siúd atá ag fáil pinsean easláinte státseirbhíse nó seirbhíse poiblí ar fáil ag an nasc seo nó ar í a iarraidh ón tSeirbhís um Cheapacháin Phoiblí.
Fabhrú Pinsin
Beidh feidhm le teorainn 40 bliain ar sheirbhís iomlán is féidir a chur i dtreo pinsin, nuair a bhí duine ina gcomhalta de níos mó ná scéim pinsin amháin a bhí ann roimhe sa tseirbhís phoiblí (.i. ní Scéim Aonair) de réir Acht 2012. Foráiltear don teorainn 40 bliain sin san Acht um Pinsin na Seirbhíse Poiblí (Scéim Aonair agus Forálacha Eile) 2012. D’fhéadfadh go mbeadh impleachtaí aige sin d’aon cheapaí a fuair cearta pinsin i bhfostaíocht sa tseirbhís phoiblí roimhe seo.

Ranníoc Aoisliúntais Breise 
Beidh an ceapachán seo faoi réir an Ranníoca Aoisliúntais Bhreise de réir an Achta um Pá agus Pinsin Seirbhíse Poiblí, 2017. 
Tabhair faoi deara: Beidh asbhaintí Ranníoca Aoisliúntais Bhreise sa bhreis ar aon ranníocaí pinsin (ranníocaí príomhscéime agus céilí agus leanaí) a cheanglaítear a dhéanamh faoi rialacha na scéime pinsin atá agat.
Tá tuilleadh eolais faoin Scéim Pinsean Seirbhíse Poiblí Aonair ar fáil ar: www.singlepensionscheme.gov.ie.

Sicréideacht, Rúndacht agus Caighdeáin Iompair: Rúin Oifigiúla agus Ionracas
I rith théarma an chonartha promhaidh, beidh oifigeach faoi réir fhorálacha an Achta um Rúin Oifigiúla, 1963, arna leasú ag an Acht um Shaoráil Faisnéise, 2014. Comhaontóidh an t-oifigeach gan aon fhaisnéis rúnda a nochtadh le tríú páirtithe neamhúdaraithe i rith na tréimhse fostaíochta ná ina dhiaidh. 

Cód Caighdeán agus Iompraíochta na Státseirbhíse
Beidh an té a cheapfar faoi réir Chód Caighdeán agus Iompraíochta na Státseirbhíse.

Na hAchtanna um Eitic in Oifigí Poiblí
Beidh an tAcht um Eitic in Oifigí Poiblí, i bhfeidhm, nuair is iomchuí, ar an gceapachán seo.


Faomhadh foilsithe roimh ré
Comhaontóidh oifigeach gan ábhar a bhaineann lena ndualgais oifigiúla a fhoilsiú gan faomhadh a fháil roimh ré ó Chathaoirleach an Údaráis nó ó oifigeach údaraithe cuí eile. 

Gníomhaíocht Pholaitiúil
I rith an téarma fostaíochta, beidh an t-oifigeach faoi réir na rialacha a rialaíonn seirbhísigh phoiblí agus polaitíocht.

Tá na ciorcláin ar fad ar fáil ar an suíomh gréasáin www.circulars.gov.ie nó ón Rannóg Pearsanra.



Fógra Tábhachtach

Léiríonn an méid atá thuasluaite príomhchoinníollacha na seirbhíse agus níor cheart caitheamh leis mar liosta cuimsitheach de na téarmaí agus coinníollacha fostaíochta ar fad a leagfar amach sa chonradh fostaíochta a chomhaontófar leis an té a cheapfar.










Coinníollacha Eile Fostaíochta
Freastal Réasúnta
Is fostóir comhdheiseanna é an Coimisiún agus fáiltítear roimh iarratais uathu siúd atá faoi mhíchumas. Cuirfear freastal réasúnta ar fáil chun tacú le daoine faoi mhíchumas páirt a ghlacadh sa chomórtas seo. Téigh i dteagmháil le sarah.conran@electoralcommission.ie chun a chinntiú go bhfaightear agus gur eol riachtanais shonracha ag an gcéim iarratais agus roimh agallamh/mheasúnú. Cuirfear freastal réasúnta ar fáil, ag comhlíonadh riachtanais an té atá i gceist a mhéad is féidir.

Rúndacht
Faoi réir fhorálacha an Achta um Shaoráil Faisnéise, 2014, caithfear le hiarratais go hiomlán faoi rún.

Imréiteach Slándála
Lorgófar grinnscrúdú an Gharda Síochána d’aon duine a bhreithneofar le ceapadh. Éileofar ar an iarratasóir foirm um Ghrinnscrúdú an Gharda Síochána a chomhlánú agus a chur ar ais má bhreithnítear iad lena gceapadh. Seolfar an fhoirm sin ar aghaidh chuig an tSeirbhís um Cheapacháin Phoiblí agus chuig an nGarda Síochána le haghaidh seiceálacha slándála ag gach seoladh in Éirinn agus i dTuaisceart Éireann ag ar chónaigh siad.

Eolas Tábhachtach Eile
Ní bheidh an Coimisiún freagrach as aon speansais a thabhaíonn iarrthóirí a aisíoc.

Ní thugann glacadh le duine i gcomórtas, ná cuireadh chun agallaimh, ná fógra faoi thoradh rathúil, le fios gur deimhin leis an gCoimisiún go gcomhlíonann an duine sin na riachtanais nó nach bhfuil an duine sin dícháilithe de réir an dlí feidhmiú sa phost agus ní hionann é agus ráthaíocht go ndéanfar tuilleadh breithnithe ar d’iarratas. Tá sé tábhachtach, mar sin, go dtugann tú faoi deara gur ortsa an dualgas a chinntiú go gcomhlíonann tú na riachtanais incháilitheachta don chomórtas sula bhfreastalaíonn tú ar agallamh. Mura gcomhlíonann tú na riachtanais iontrála riachtanacha sin ach go bhfreastalaíonn tú ar agallamh mar sin féin, tá tú ag cruthú costais gan chúis duit féin.

Sula moltar aon iarrthóir lena gceapadh sa phost seo, déanfaidh an Coimisiún gach fiosrúchán a mheastar a bheith riachtanach chun oiriúnacht an iarrthóra sin a chinneadh. Go dtí go bhfuil gach céim den phróiseas earcaíochta go hiomlán críochnaithe, ní féidir cinntiúchán deiridh a dhéanamh ná ní féidir a mheas ná a thabhairt le fios go ndearnadh cinntiúchán dá leithéid.

Má mholtar duine don cheapachán, agus má dhiúltaíonn an té sin don cheapachán, nó tar éis glacadh leis, má éiríonn siad as, nó má thagann folúntas breise chun cinn, féadfaidh an Coimisiún, faoina lánrogha féin, duine eile a roghnú agus a mholadh le ceapadh bunaithe ar thorthaí an phróisis roghnúcháin seo.

Cearta Iarrthóirí – Nósanna Imeachta Athbhreithnithe agus Gearáin i gcás an Phróisis Roghnúcháin
Breithneoidh an Coimisiún iarratais ar athbhreithniú agus gearáin de réir fhorálacha an chóid cleachtais a fhoilsíonn an Coimisiún um Cheapacháin Seirbhísí Poiblí.
Féadfaidh iarrthóir iarraidh ar athbhreithniú a dhéanamh má tá siad míshásta le gníomh nó cinneadh a dhéanfaidh an Coimisiún. Breithneoidh an Coimisiún iarrataí ar athbhreithniú de réir fhorálacha Alt 7 den Chód Cleachtais: Ceapachán chun Post sa Státseirbhís agus sa tSeirbhís Phoiblí arna fhoilsiú ag an gCoimisiún um Cheapacháin Seirbhíse Poiblí (CPSA). Nuair a bheidh iarraidh ar athbhreithniú á déanamh, ní foláir don iarrthóir tacú lena n-iarraidh trí chuntas a thabhairt ar na fíorais a chreideann siad a léiríonn go bhfuil an gníomh nó an cinneadh a rinneadh mícheart. Féadfar diúltú d’iarraidh ar athbhreithniú mura féidir le hiarratasóir tacú leis an iarraidh.
Molann an Coimisiún gur cheart don iarrthóir má chomhaontaíonn siad déanamh amhlaidh, iarracht a dhéanamh plé a dhéanamh ar bhonn neamhfhoirmiúil roimh úsáid a bhaint as an nós imeachta athbhreithnithe fhoirmiúil má mheasann an sealbhóir oifige go bhféadfaí an cheist a réiteach.

An Nós Imeachta le haghaidh Athbhreithniú Neamhfhoirmiúil
-	Ní mór iarraidh ar Athbhreithniú Neamhfhoirmiúil a dhéanamh laistigh de chúig lá oibre ón tráth a fhaightear fógra faoin gcinneadh, agus ba cheart go ndéanfaí an t-athbhreithniú, de ghnáth, idir an t-iarrthóir agus ionadaí de chuid an Choimisiúin a ghlac ról lárnach sa phróiseas roghnúcháin.
-	I gcás ina mbaineann an cinneadh atá á chur in iúl le céim eatramhach de phróiseas roghnúcháin, ní mór an iarraidh ar athbhreithniú neamhfhoirmiúil a fháil laistigh de dhá lá oibre ón tráth a fhaightear an cinneadh.
-	I gcás ina mbíonn iarrthóir míshásta fós tar éis aon phlé neamhfhoirmiúil den sórt sin, féadfaidh siad dul i mbun na nósanna imeachta foirmiúla atá leagtha amach thíos.
-	Más mian leis an iarrthóir go ndéileálfar leis an ábhar ar mhodh athbhreithniú foirmiúil, ní mór dóibh é sin a iarraidh laistigh de dhá lá oibre ón tráth a fhaightear an fógra faoi thoradh an athbhreithnithe neamhfhoirmiúil.

An Nós Imeachta le haghaidh Athbhreithniú Foirmiúil
-	Ní mór don iarrthóir a n-údar imní i ndáil leis an bpróiseas a chur in iúl i scríbhinn don Choimisiún, agus cuntas a thabhairt ar na fíorais a chreideann siad a léiríonn go bhfuil an gníomh nó an cinneadh a rinneadh mícheart.
-	Ní mór iarraidh ar athbhreithniú a dhéanamh laistigh de chúig lá oibre ón tráth a chuirtear an cinneadh roghnúcháin in iúl. I gcás go mbaineann an cinneadh le céim eatramhach de phróiseas roghnúcháin, ní mór an iarraidh ar athbhreithniú a fháil laistigh de cheithre lá oibre.
-	Ní thabharfar aon síneadh ar na teorainneacha ama sin ach amháin in imthosca den chineál is eisceachtúla. 
-	De ghnáth, ní mór an toradh a chur in iúl don iarrthóir a luaithe is féidir, ach i gcás ar bith laistigh de 25 lá oibre ón tráth a fhaightear an iarraidh ar athbhreithniú.

An Próiseas Gearán
Féadfaidh go gcreidfidh iarrthóir go ndearna an Coimisiún sárú ar Chód Cleachtais an Choimisiúin a d’fhéadfadh baint d’ionracas an chinnidh a rinneadh sa phróiseas ceapacháin. Tugann an próiseas gearán deis d’iarrthóirí (nó d’iarrthóirí ionchasacha) gearán a dhéanamh faoi Alt 8 chuig an gCoimisiún ar an gcéad dul síos ar bhonn neamhfhoirmiúil nó foirmiúil. Déanfaidh athbhreithneoir neamhspleách an Choimisiúin athbhreithniú foirmiúil.

Ba cheart líomhaintí i dtaobh sárú ar an gCód Cleachtais a chur i scríbhinn, laistigh de thréimhse réasúnach, chuig an gCoimisiún ar an gcéad dul síos. Ní mór don ghearánaí cuntas a thabhairt ar na fíorais a chreideann siad a léiríonn go raibh an próiseas a leanadh mícheart. Ní mór don ghearánaí an ghné den Chód a chreideann siad a sáraíodh a lua agus aon cháipéisí iomchuí a thacódh leis an líomhain a sholáthar freisin. Féadfar diúltú do ghearán mura féidir leis an ngearánaí tacú lena líomhaintí trí mhíniú a thabhairt ar an gcaoi ar mhainnigh an Coimisiún prionsabail an Chóid seo a chomhlíonadh.
Féadfaidh an Coimisiún, ar ghearán a fháil, a chinneadh go ndéanfaidh sé teagmháil leis an ngearánaí ar bhonn neamhfhoirmiúil.
Tá tuilleadh eolais faoi na nósanna imeachta thuas le fáil sa Chód Cleachtais: Ceapachán chun Post sa Státseirbhís agus sa tSeirbhís Phoiblí, atá ar fáil ar shuíomh gréasáin an Choimisiúin um Cheapacháin Seirbhíse Poiblí, www.cpsa.ie
Níl aon oibleagáid ar an gCoim próiseas ceapacháin a chur ar fionraí le linn dó iarraidh ar athbhreithniú a bhreithniú.
Tabhair faoi deara gurb amhlaidh, i gcás go ndearnadh athbhreithniú foirmiúil ar phróiseas earcaíochta agus roghnúcháin faoi Alt 7 den Chód Cleachtais sin, nach bhféadfaidh gearánaí athbhreithniú eile ar an bpróiseas céanna a iarraidh faoi Alt 8, ach amháin in imthosca fíor-eisceachtúla a chinnfidh an CPSA dá lánrogha féin.


Oibleagáidí Iarrthóirí
Ba cheart d’iarrthóirí a thabhairt faoi deara go ndícháileofar iad má dhéantar canbhasáil agus go n-eisiafar as an bpróiseas iad.

Ní cheadaítear d’iarrthóirí:
-     faisnéis bhréagach a thabhairt go feasach nó go meargánta,
-     aon duine a chanbhasáil le dreasachtaí nó dá n-uireasa,
-     cur isteach ar an bpróiseas nó baint de ar bhealach ar bith.

Ní fhéadfaidh tríú páirtí iarrthóir a phearsanú ag céim ar bith den phróiseas.
Aon duine a sháraíonn na forálacha thuasluaite nó a chabhraíonn le duine eile na forálacha thuasluaite luaite a shárú, beidh siad ciontach i gcion. D’fhéadfaí fíneáil nó príosúnacht a ghearradh ar dhuine a chiontaítear.
Anuas air sin, sa chás gur ciontaíodh duine agus gurbh iarrthóir nó gur iarrthóir é/í i bpróiseas earcaíochta:
-	sa chás nár ceapadh é/í i bpost, dícháileofar é/í mar iarrthóir; agus
-	sa chás gur ceapadh é/í i ndiaidh an phróisis earcaíochta ábhartha, caillfidh sé/sí an ceapachán sin.

Critéir shonracha iarrthóirí
Ní mór d’iarrthóirí:
· An t-eolas agus an cumas a bheith acu chun dualgais an phoist a chomhlíonadh
· A bheith oiriúnach ar bhonn pearsantachta/saintréithe
· A bheith oiriúnach ar gach bealach ábhartha eile do cheapachán sa phost lena mbaineann;
Agus má éiríonn leo, ní cheapfar chuig an bpost iad:
· Mura gcomhaontaíonn siad tabhairt faoi dhualgais an phoist agus glacadh leis na coinníollacha faoin ndéantar na dualgais, nó faoina bhféadfaí iad a dhéanamh
· Mura bhfuil siad go hiomlán inniúil agus in ann tabhairt faoi dhualgais an phoist, agus go hiomlán ábalta tabhairt fúthu.

Painéal a Bhunú 	
D’fhéadfaí painéal d’iarrthóirí rathúla a bhunú bunaithe ar thorthaí an phróisis roghnúcháin. D’fhéadfaí, laistigh de shaolré an phainéil, iarrthóirí a fhaigheann ionad ar an bpainéal agus a chomhlíonann coinníollacha an phróisis roghnúcháin a bhreithniú d’fholúntais fhaofa eile a thagann chun cinn in áit eile. Beidh an t-iarrthóir a fhaigheann an chéad áit ar an bpainéal ar an gcéad iarrthóir a bhreithneofar don phost, faoi réir imréitigh shásúla, agus mar sin de in ord fiúntais. Ní mheastar go ndéanfar ceapacháin ón gcomórtas seo i ndiaidh mhí an Mheithimh 2027. 

Ní hionann cáilíocht agus áit ar phainéal agus ceapachán cinnte do phost. Nuair a chuirtear iarrthóir ar an bpainéal, ní mheasfar iad ach do phost amháin go hiondúil. Nuair a shanntar post d’iarrthóir, bainfear den phainéal iad agus ní mheasfar iad le haghaidh poist amach anseo.



Cásanna ina measfar iarrthóireacht a bheith tarraingthe siar
I gcás iarrthóirí nach bhfreastalaíonn ar agallamh nó ar chéim eile den phróiseas roghnúcháin nuair agus má éilíonn an Coimisiún é, agus nach soláthraíonn, nuair a iarrtar í, fianaise a éilíonn an Coimisiún maidir le haon ghnó a bhaineann lena n‑iarrthóireacht, ní bheidh aon éileamh eile ar bhreithniú acu.

Cosaint Sonraí
Nuair a fhaightear d’iarratas, cruthóidh an Coimisiún, i d’ainm, ina mbeidh na sonraí pearsanta a thug tú chomh maith le haon fhaisnéis bhreise a d’fhéadfaí a bhailiú i gcaitheamh an phróisis roghnúcháin m.sh. deimhniú ar Ghrinnscrúdú an Gharda Síochána, tástálacha agus measúnuithe, nuair is infheidhme. Úsáidtear an taifead sin chun d’iarrthóireacht a phróiseáil agus chuige sin amháin. Teastaíonn an phróiseáil sin chun céimeanna a ghlacadh ar do shon sula gcuirtear tús le conradh fostaíochta. Roinnfear na sonraí pearsanta sin leis an bpainéal agallaimh agus coinneoidh an Coimisiún iad ar feadh dhá bhliain ó dheireadh an chomórtais. D’fhéadfaí nótaí ón mbord agallaimh a choinneáil ar feadh 30 bliain, agus aistreofar go dtí an Chartlann Náisiúnta ansin iad. NÍ aistreoidh an Coimisiún do chuid sonraí pearsanta taobh amuigh den Limistéar Eorpach Eacnamaíoch. Más mian leat leas a bhaint as aon chuid de do chearta cosanta sonraí a chumhdaítear faoi GDPR agus na hAchtanna um Chosaint Sonraí 2003–2018 nó má tá aon cheist agat faoi chosaint sonraí, téigh i dteagmháil le do thoil lenár n-oifigeach cosanta sonraí ag info@electoralcommission.ie 

Is fostóir comhdheiseanna é an Coimisiún Toghcháin agus fáiltíonn sé roimh iarratais ó dhaoine ó chúlraí éagsúla agus ó ghrúpaí faoi ghannionadaíocht.

